
Татарстан Республикасында спорт 

резервын әзерләүне гамәлгә ашыручы 

дәүләт физкультура спорт оешмалары 

хезмәткәрләренең хезмәт өчен түләү 

шартлары турында 

 

 

Татарстан Республикасы Министрлар Кабинеты КАРАР БИРӘ: 

 

1. Түбәндәгеләрне (карарга теркәләләр) расларга: 

Татарстан Республикасында спорт резервын әзерләүне гамәлгә ашыручы 

дәүләт физкультура спорт оешмалары хезмәткәрләренең хезмәт өчен түләү 

шартлары турындагы нигезләмәне; 

Татарстан Республикасында спорт резервын әзерләүне гамәлгә ашыручы 

дәүләт физкультура спорт оешмаларының эшчеләр, мәдәният, сәнгать һәм 

кинематография эшчеләре гомумтармак һөнәрләре, җитәкчеләр, белгечләр һәм 

хезмәткәрләр гомумтармак вазыйфалары һөнәри квалификация төркемнәренә керә 

торган хезмәткәрләренең хезмәт өчен түләү шартлары турындагы нигезләмәне. 

2. Татарстан Республикасында спорт резервын әзерләүне гамәлгә ашыручы 

дәүләт физкультура спорт оешмалары хезмәткәрләренең бу карарның 1 нче пункты 

нигезендә билгеләнә торган эш хакы, хезмәткәрләрнең вазыйфаи йөкләмәләре 

күләмен саклау һәм алар шул ук квалификациядәге эшләрне башкару шарты белән, 

бу карар нигезендә хезмәт өчен түләүнең яңа шартларына күчкәндә гамәлдә булган 

хезмәт өчен түләү системасы нигезендә түләнелә торган эш хакыннан азрак була 

алмый дип билгеләргә. 

3. Татарстан Республикасында спорт резервын әзерләүне гамәлгә ашыручы 

дәүләт физкультура спорт оешмалары җитәкчеләренә Россия Федерациясе Хезмәт 

кодексы нигезендә: 

Татарстан Республикасында спорт резервын әзерләүне гамәлгә ашыручы 

дәүләт физкультура спорт оешмалары хезмәткәрләренең хезмәт өчен түләү 

шартларын билгели торган күмәк шартнамәләргә, килешүләргә, локаль норматив 

хокук актларына тиешле үзгәрешләр кертүне тәэмин итәргә; 

Татарстан Республикасында спорт резервын әзерләүне гамәлгә ашыручы 

дәүләт физкультура спорт оешмалары хезмәткәрләренә бу карар белән билгеләнгән 

хезмәт өчен түләү системасын керткәнгә кадәр, ике айдан да соңга калмыйча, 

хезмәтнең төп шартларына үзгәрешләр кертү турында хәбәр итәргә. 

4. Җирле үзидарә органнарына спорт резервын әзерләүне гамәлгә ашыручы 

муниципаль физкультура спорт оешмалары хезмәткәрләре өчен 2018 елның  

1 декабреннән хезмәт өчен түләү шартларын билгеләү буенча шундый ук карарлар 

кабул итүне тәкъдим итәргә. 

5. Бу карар 2018 елның 1 декабреннән үз көченә керә дип билгеләргә. 

6. Бу карарның үтәлешен тикшерүдә тотуны Татарстан Республикасының 

Спорт министрлыгына йөкләргә. 

 

 

 

Премьер-министр 

Республики Татарстан          А.В.Песошин 


